
‘Imat ćeš sve što si poželio i još toliko.’”

Ebu Hurejra, radijallahu anhu, prenio je sljedeće Resulullahove, sallallahu alejhi ve
sellem, riječi: “U Džennetu će najniži stepen imati onaj čovjek kojem će Allah reći: ‘Iznesi
sve svoje želje!’, i on će ih sve iznijeti. Zatim će mu Gospodar reći: ‘Je li to sve?’ ‘Da, to
je sve’, on će odgovoriti. Tada će mu kazati: ‘Imat ćeš sve što si poželio i još toliko.’”

[Vjerodostojan] [Hadis bilježi imam Muslim]

Poslanik,  sallallahu alejhi  ve sellem, obavijestio je da je najniži  položaj  onoga ko uđe u
Džennet takav da mu se kaže: "Poželi!" Tada će izražavati svoje želje jednu za drugom, dok
mu ne ostane ništa što bi još mogao poželjeti. Zatim će ga Allah upitati: "Jesi li poželio sve
što želiš?" Kad odgovori potvrdno, reći će mu: "Imat ćeš sve što si poželio i još toliko s tim!"

